
„Boleh, kaloe ko Kek-soen kata begitoe, tapi bagimana maennja ko owee belon taoe. Apa ini lagi maen samgiok ?“

„Kaukipeh," djawab Kek-hoaij.

„Habis belon moetoes ko owee boleh ganti'in sadja.“

„Kita lagi tida maen lowak,“ kata Ek-tjong.

„Bagimana maennja djoega owee belon taoe.“

„Tjaptoen-gohtoen," kata Soei-kian. „Sampongngeh tjapgoh-shatjap.“

Tapi kaloe ko Dian-hoei maoe maen lebi besar, boleh djoega," kata Kek-hoaij.

„Lo, ko owee lantas disoeroe ngedjagoin.“

„Tida apa, lawan sadja, kita bersero," kata Kek-soen.

„Kita maen samgiok sadja gan enakan ?“ kata lagi Dian-hoei.

„Poenja soeka,“ kata Kek-hoaij.

„Nah ja, begitoe lah begitoe," kata Soei-kian.

„Ko Ek-tjong bagimana ?“ tanja Dian-hoei.

„Toeroet sadja.“

„Bagimana maennja?" tanja poelah Dian-hoei.

„Moelah-moelah djangan besar-besar," kata Kek hoaij. „Tarik sapoeloe, satoe kartoe gohtoen. Apa samoea soeka begitoe ?“

„Baek," djawab jang laen-laen dengen berbareng.

„Boeat moelah-moelah siapa jang maoe bertaro

